
GOUVÈNÈ CUOMO ANONSE BETHPAGE STATE PARK AP AKEYI PGA TOUR 

 

Yo pral akeyi Black Course yon fwa ankò nan 2021 ak 2027 

 

Gouvènè Andrew M. Cuomo jodia te anonse ke Bethpage State Park’s Black Course pral yon fwa ankò 

akeyi tounwa gòlf pwofesyonèl Barclays nan 2021 ak nan 2027. Bethpage Black te premye akeyi Barclays 

yo nan ane 2012 e teren gòlf piblik, ki lokalize nan Farmingdale, pral yon fwa ankò akeyi tounwa a nan 

ane 2016. Barclays se premye evènman nan seri eliminatwa PGA pou Koup FedEx.  

 

“Bethpage State Park se youn nan pi bon teren gòlf piblik nan peyi a, e nou fyè pou n akeyi Barclays yo 

ankò pou de lòt tounwa,” Gouvènè Cuomo te deklare. “Nap rete tann pou nou akeyi jwè gòlf ak 

espektatè yo nan konpetisyon nivo klas mondyal sa yo e nou ankouraje yo pou yo eksperimante tou tout 

sa Long Island gen pou ofri.” 

 

Sou administrasyon Gouvènè Cuomo New York te garanti sis tounwa gòlf pwofesyonèl enpòtan kap fèt 

sou teren eta posede. Nan 2012, Bethpage Black te akeyi 100,000 espektatè pou gade Nick Watney te 

gen viktwa sou Barclays, e òganizasyon an deja pwograme pou l retounen pou yon konpetisyon kat jou 

nan mwa dout 2016. Anplis, Gouvènè Cuomo ane pase te anonse yon antant avèk PGA of America pou 

pote chanpyona 2019 PGA ak Koup Ryder 2024 nan kous selèb difisil la.  

 

Komisyonè PGA TOUR Tim Finchem te deklare, “Anons jodia kontinye gran distribisyon wotasyon 

konpetisyon nan kèk pi bèl kous nan zòn lan. Mwen ta renmen remèsye Depatman New York State 

Parks, Gouvènè Cuomo ak Komisyonè Park yo Rose Harvey pou patenarya yo pandan twazan ki sot pase 

yo nan Bethpage State Park, sa ki byen elaji kounye a odela pwochen deseni. Nou kontan pou nou pote 

premye evènman nan koup FedEX eliminatwa nan kous sa ki byen respekte e yon fwa ankò nan 2021 ak 

2027, e nap rete tann pou n anonse lokal adisyonèl nan wotasyon nan yon tan ki pa twò lwen.” 

 

Bethpage Black te vini premye pwopriyete piblik teren kous kap fonksyone e ki pare pou akeyi 

konpetisyon U.S. Open nan 2002 epi akeyi l ankò nan 2009.  



Haitian Creole 

 

Komisyonè New York State Parks Rose Harvey te deklare, “Bethpage Black te lejitiman genyen yon 

repitasyon kòm yon kote ki pasyone pou alafwa jwe epi gade gwo match gòlf. Mwen rekonesan a 

Gouvènè Cuomo ak PGA TOUR paske yo kwè Bethpage State Park ak ekip angaje li pral akeyi yon lòt 

evènman epi demontre ankò kijan sistèm Park Eta New York la se yon trezò nasyonal.” 

 

Golf Digest klase Bethpage Black nan senksyèm pozisyon sou lis 2012 li a kòm “75 Teren Gòlf ki pi difisil 

nan Etazini” e wityèm sou lis 2013-14 li a kòm “100 Pi gwo teren Piblik nan Etazini.” Nan kòmansman 

ane 1930 yo, Bethpage Park Authority te achte Lenox Hills Country Club ansanm avèk lòt pwopriyete ki 

toupre yo pou bati sa yo konnen kounye a kòm Bethpage State Park. Teren gòlf selèb yo te anboche 

achitèk A.W. Tillinghas pou desine epi kontwole konstriksyon nan twa nouvo teren gòlf (Nwa, Wouj ak 

Ble) ansanm avèk modifye teren Lenox Hills sa ki te vini teren vè.  

 

Barclays yo te vini yon pati nan PGA TOUR ki pwograme depi 1967 lè Jack Nicklaus te genyen evènman 

inogirasyon nan Westchester Country Club. Depi lè sa, kèk nan gran jwè yo nan jwèt la te resevwa tit la 

ki enkli World Golf Hall of Fame Arnold Palmer, Johnny Miller, Raymond Floyd, Seve Ballesteros, Hale 

Irwin ak Curtis Strange. Anpil nan gran jwè mondyal aktyèl yo te genyen evènman egalman, enkli 

chanpyon de fwa Ernie Els ak Sergio Garcia; chanpyon kat fwa Vijay Singh; ak chanpyon 2014 Hunter 

Mahan. Kòm premye nan kat evènman eliminatwa yo, Barclays yo te jwe yon wòl prensipal nan koup 

FedEx la, yon sezon konpetisyon long ki se pyès santral nan sezon PGA TOUR. Pou jwenn plis 

enfòmasyon, ale sou www.BarclaysGolf.com.  

